
«Халык авыз иҗаты» 
илендə саннар

(Презентацияне сан темасын үткəндə 
кулланырга мөмкин)

                                                     
                                                                                                                           

Презентацияне эшлəде:
Бөгелмə районы 

Карабаш икенче урта мəктəбенең
 татар теле һəм əдəбияты укытучысы 
 Нуруллина Эльмира    Фирдəвес кызы



Табышмаклар
⚫ * Утыз тештəн чыккан − утыз адəмгə җəелə.

(Мəкаль)
⚫ * Бишəү чəчə, берəү жыя.

(Язу, уку)
⚫ * Үзе бер карыш,

Теле мең карыш.
(Калəм)

⚫ * Бер көтүче мең сарык көтə.
(Ай, йолдызлар)



⚫ * Дүрт почмаклы 
келəтем, −
Аккошым бар эчендə;
Кеше алыр дип кайгым 
юк, −
Тамгасы бар түшендə.

 
• Мең шырпыга бер 

лампа.

• * Кабат-кабат,
Бер кошта өч йөз 
алтмыш биш канат,
Мин торам аны санап,
Көн дə кими бер канат.



⚫ * Тау башында җəүһəр 
таш,
Аңа туры караган 
кешенең күзе яшь,
Аны тапкан кешегə йөз 
егерме яшь.

⚫ * Ай белəн килə,
Көн белəн китə,
Алтын башлы,
Көмеш чəчле,
Мең дə бер яшьле.



⚫ * Аягы алтмыш,
Кулы җитмеш,
Бите мең бер йөз җитмеш.

⚫    * Безнең киленнең кырык итəге,
Урамга чыкса, җил кайтара.

⚫ * Үзе − бер бөртек, эче − мең бөртек,
Башы − җирдə, койрыгы − коймада.
                         
                        * Утыра бер ак чүлмəк,
                        Өстенə кигəн йөз күлмəк.



⚫ * Безнең өч дустыбыз бар:
Берсе ашата,
Икенчесе эчертə,
Өченчесе йорт саклый.

⚫ * Бер кисмəктə мең егет.



⚫ * Бер ботак,
Бер ботакта бер мең борчак.

⚫ * Таяк,
Таяк өстендə маяк;
Маяк өстендə кибет,
Кибет эчендə дүрт мең егет.

⚫ * Бер йомгакта мең энə,
Сиңа тими, син тимə.



Мəкальлəр
⚫ Бер калган эш кырык елга калыр.
⚫ Егет кешегə җитмеш төрле һөнəр дə аз.
⚫ Коралда кырык кешенең көче бар.
⚫ Эшең торса - бер тəңкə, өйрəнүең - мең тəңкə.
⚫ Сигез көнгə тугыз бəйрəм.
⚫ Җиде кат үлчə, бер кат кис.
⚫ Алтыда белгəн ана телен алтмышта онытмас.
⚫ Бер ялган сөйлəсəң, тугыз дөресеңə дə ышанмаслар.
⚫ Бер яхшы сүз мең күңелнең җəрəхəтен төзəтə.



⚫ Бəлачегə бер таяк, əлəкчегə мең таяк.
⚫ Йөз кат əйткəнче, бер кат эшлəп күрсəт.
⚫ Каргыш ике башлы, юан башы үзеңə төшə.
⚫ Яман хəбəр алтмыш аяклы була, имеш.
⚫ Ике биюче бер арканда биемəс.
⚫ Иң яхшы көйне дə рəттəн өч кат җырламыйлар.
⚫ Уенчыга ялынсаң, өч көнгəчə назланыр.
⚫ Белгəнең - тугыз, белмəгəнең - утыз.
⚫ Белəге юан берне егар, белеме булган меңне егар.



Мəзəклəр
     Вəли мəктəптəн өенə кайтып кергəч:
- Җитте! Бүтəн бу мəктəбегезгə ике аягымның берсен дə 
атламыйм!
- Нишлəп?
- Укый белмим, яза белмим, ə сөйлəшеп утырырга рөхсəт 
итмилəр.

    Ике кеше юлда барган вакытта атлары арыган. Арбада 
ашамлыклары да бар икəн. Берсе, аны-моны уйламастан, 
ашый башлаган. Икенчесе:
- Ат арыды, төш арбадан, нишлəп ашарга тотындың? – дигəн.
Беренчесе:
- Юлəр син! Соң бит мин атка җиңелрəк булсын дип ашап 
утырам ич, – дип җавап биргəн.



⚫ Кечкенə Наил бик начар укый: көн саен я икеле, я 
өчле генə алыйп кайта.
Əнисе, улын оялтмакчы булып:
- Əнə күр əле: Фəнис гел бишлегə генə укый. 
Фəнистəн үрнəк ал! – дип тора икəн.
Беркөн Наил мəктəптəн бик шатланып, авызын 
ерып кайта икəн.
Əнисе, гаҗəплəнеп:
- И, улым, күреп торам: бүген бишле алдың, шулай 
бит?
- Юк, əни, Фəнис икеле алды! – дигəн малай.



 Санамышлар
⚫ Бер –бермəк...
Ун- уймак,
Кəҗəнкəдə каймак
Ары чыпчык, бире чыпчык,
Кызыл серкə, сикер чык.  

⚫ Бер, ике,
                 Əби кызы унике

⚫ Бер, ике, өч, 
Сиңа көч,
Син моннан күч.



 Такмаклар
⚫ Ике песи суга бара
    Көянтə, чилəк асып.
    Ике тычкан карап кала
    Капка төбенə басып. 

⚫        Алтмыш яшьлек тавыгыбыз
      Йөз йомыркага утырган.

Безнең кəҗə кесəсенə
    Вак чиклəвек тутырган.

⚫ Əнə килə автомобиль, 
   Аны йөртə Гөлҗамал;
  “Бишле” алулары күңелле
  “Икеле ” алсаң бик яман.



Тел көрмəклəндергечлəр
⚫   Мич башында биш мəче

Биш мəченең биш башы.
Биш мəченең биш башына 
Ишелмəсен мич ташы 

Тиз əйтергə мин кыстамыйм,
Бик еш əйтəм мин аны, биш кат,
Биш кат əйтсəм, мин бик шат



   Халык авыз иҗаты ул- халкыбызның 
күп гасырлар дəвамында тупланып 
килгəн педагогик мирасы. Җиргə 
килгəн һəр буын шул əсəрлəрдə тəүге 
кат матурлык, шигърият белəн 
очраша; шулар ярдəмендə аның 
күңелендə туган телгə, туган җиргə, 
туган халкына мəхəббəт тернəклəнə.


